
ДП.бр.1/17

Дисциплинската комисија при Комората на извршители на РМ (подолу како ДК при КИРМ) во состав од Николче Диневски извршител, како Претседател на Дисциплинска комисија и Ванчо Марковски извршител, како член-известител на Дисциплинска Комисија, судија Сандра Крстиќ Основен суд Скопје 1 Скопје, судија Улбер Хасани Основен суд Скопје 2 Скопје и Сашо Василевски од Совет на Јавните обвинители, како членови на Дисциплинска Комисија и Кристина Терзиевска Вучевска како записничар, постапувајќи по Предлогот за поведување на дисциплинска постапка УПП.бр.09-57 од 26.04.2017 година на Министерството за правда на РМ, во присуство на извршителот, по одржан главен претрес, на ден 29.06.2017 година, го донесе следното

          




РЕШЕНИЕ

СЕ ОГЛАСУВА ЗА ВИНОВЕН извршител О. Г. именуван за подрачјето на Основен суд К., Основен суд В., Основен суд Б. и Основен суд Д.
ЗАТОА ШТО: 

1. Извршителот О. Г. од Д. во предметот И.бр.764/12  во кој должникот го исплаќал долгот на начин што уплаќал по  3.000 денари месечно, не води уредна евиденција за наплатена награда и други трошоци при спроведувањето на извршувањето, односно иако последната уплата по предметот должникот ја направил на ден 07.06.2016 година, извршителот во својот одговор на барање за одговор на претставка и дополнение на одговор до Министерството за правда давал различни  податоци за наплатените  парични средства од должникот и како се распределени односно според Спецификацијата во предметот од 16.03.2017 година по предметот бил наплатен вкупен износ од 87.830 денари кои биле распределни и тоа 6.500 денари на име трошоци за адвокат, износ од 22.231 денари извршни трошоци и износ од 59.099 денари на име камата на парнични трошоци, според Службената белешка составена во канцеларијата на извршителот на ден 24.03.2017 година бил уплатен износ од 140.794 денари со последна уплата од 3.000 денари на 07.06.2016 година од кои на доверителот му бил уплатен износ од 60.000 денари, на неговиот полномошник износ од 6.400 денари и било договорено дополнително на доверителот да му бидат уплатени уште 12.000 денари од нераспределените средства, а  според дополнителниот одговор на барање кој извршителот го достави до Министерството за  правда на ден 05.04.2017 година по предметот биле наплатени средства во вкупен износ од 140.794 денари и тоа на доверителот му биле уплатени средства во износ од 75.000 денари, а на неговиот полномошник износ од 9.500 денари, без да се наведе колку парични средства се наплатени и распределени по основ на извршни трошоци и награда на извршителот, а од доставените изводи кон дополнителниот одговор на барање од извршителот, извршителот наплатил вкупно 152.750 денари, поради што од евиденцијата на извршителот не може  да се утврди колку парични средства се наплатени на име извршни трошоци и награда за извршителот ниту извршителот дал точни податоци за тоа,
2. Од страна на овластената Комисија од извршителот биле побарани дополнителни докази за вкупно наплатените парични средства и нивната распределба по основ на главен долг, камата, трошоци утврдени во извршната постапка и награда на извршителот за извршените дејствија поради несовпаѓање на податоците од изводите од сметка и Спецификацијата по предметот И.бр.764/12 од 16.03.2017 година според која по предметот бил наплатен вкупен износ од 87.830 денари, по што извршителот доставил писмен допис заведен под УПП.бр.09-57 од 05.04.2017 година дека од вкупно наплатените средства во износ од 140.794 денари на доверителот му се уплатени средства во износ од 75.000 денари без да наведе  дали овој износ се однесува на главното побарување, камата, парнични трошоци, а на неговиот полномошник износ од 9.500 денари без да наведе дали истите се по основ на трошоци кои ги предјавил адвокатот во извршната постапка или по друг основ и не доставил известување за наплатените извршни трошоци и награда, а доставил Службена белешка од И.бр.764/12 од 24.03.2017 година во која било наведено дека на доверителот М. Ѓ. кој пристапил во канцеларијата на извршителот на ден 24.03.2017 година ќе му бидат уплатени нераспределени средства во износ од 12.000 денари иако последната уплата од должникот била извршена на ден 07.06.2016 година, но извршителот не доставил доказ до овластената Комисијата дали и кога средствата се префрлени на доверителот и по кој основ, 

Со дејствијата опишани под точка 1 од изреката извршителот О. Г.од Делчево, сторил дисциплинска повреда „не води уредна евиденција за наплатена награда и други трошоци ”  по чл. 65 став 1 алинеја 8 од Законот за извршување ( „Службен весник на РМ“ бр.72/16 ), а со дејствијата опишани под точка 2 од изреката извршителот О. Г.  од Д. сторил дисциплинска повреда “ не дава или дава неточни податоци за цели на вршење на надзорот”  по член 65 став 1 алинеја 5 од Законот за извршување ( „ Службен весник на РМ“ бр. 72/16), па согласно чл. 62 став 1 т.в ) од ЗИ на извршител О. Г. од Д. за  дисциплинска повреда „не води уредна евиденција за наплатена награда и други трошоци ”  по чл. 65 став 1 алинеја 8 од Законот за извршување му се утврдува дисциплинска мерка парична казна во висина од -------- евра во денарска противредност според среден курс на Народна банка на Република Македонија на денот на изрекувањето и за дисциплинска повреда “ не дава или дава неточни податоци за цели на вршење на надзорот”  по член 65 став 1 алинеја 5 од Законот за извршување му се утврдува дисциплинска мерка парична казна во висина од ---------- евра во денарска противредност според среден курс на Народна банка на Република Македонија на денот на изрекувањето.


Врз основа на член 21 став 2 од Правилникот за дисциплинска одговорност и дисциплинска постапка од 20.06.2016 година, со примена на правилата за стек, на извршител О. Г.од Д. му се изрекува единствена дисциплинска мерка
ПАРИЧНА КАЗНА
во висина од--------евра во денарска противредност по среден курс на Народна банка на РМ на ден на изрекувањето


СЕ ЗАДОЛЖУВА извршителот О. Г. од Д. изречената парична казна од ова решение да ја плати во рок од 15 дена од приемот на решението а под страв на присилно извршување 

Образложение


На ден 02.05.2017 година до Комората на извршители на РМ е доставен Предлог за поведување на дисциплинска постапка УПП.бр.09-57 од 26.04.2017 година  поднесен од страна на Министерот за правда против извршителот О.Г. од Д. врз основа на Извештај за вонреден надзор УПП.бр.09-57 од 19.04.2017 година спрoведен од страна на овластени лица од Министерството за правда со увид во предмет И.бр.764/12.

Предлогот за поведување дисциплинска постапка УПП.бр.09-57 од 26.04.2017 година од Министерството за правда на РМ е поднесен против извршител О. Г. од Д. за сторена повреда по член 65 став 1 линеја 5 и 8 од Законот за извршување. Извршителот во предметот И.бр.764/12 во кој должникот го исплаќал долгот на начин што уплаќал по 3.000 денари месечно, не водел уредна евиденција за наплатена награда и други трошоци при спроведувањето на извршувањето односно иако последната уплата по предметот должникот ја направил на ден 07.06.2016 година, извршителот во својот одговор на барање за одговор на претставка и дополнение на одговор до Министерството за правда давал различни  податоци за наплатените  парични средства од должникот и како се распределени односно според Спецификацијата во предметот од 16.03.2017 година по предметот бил наплатен вкупен износ од 87.830 денари кои биле распределни и тоа 6.500 денари на име трошоци за адвокат, износ од 22.231 денари извршни трошоци и износ од 59.099 денари на име камата на парнични трошоци, според Службената белешка составена во канцеларијата на извршителот на ден 24.03.2017 година бил уплатен износ од 140.794 денари со последна уплата од 3.000 денари на 07.06.2016 година од кои на доверителот му бил уплатен износ од 60.000 денари, на неговиот полномошник износ од 6.400 денари и било договорено дополнително на доверителот да му бидат уплатени уште 12.000 денари од нераспределените средства, а  според дополнителниот одговор на барање кој извршителот го достави до Министерството за  правда на ден 05.04.2017 година по предметот биле наплатени средства во вкупен износ од 140.794 денари и тоа на доверителот му биле уплатени средства во износ од 75.000 денари, а на неговиот полномошник износ од 9.500 денари, без да се наведе колку парични средства се наплатени и распределени по основ на извршни трошоци и награда на извршителот, а од доставените изводи кон дополнителниот одговор на барање од извршителот, 
извршителот наплатил вкупно 152.750 денари, поради што од евиденцијата на извршителот не можело да се утврди колку парични средства се наплатени на име извршни трошоци и награда за извршителот ниту извршителот дал точни податоци за тоа, со што сторил дисциплинска повреда од член 65 став 1 алинеја 8 од Законот за извршување односно не води уредна евиденција за наплатена награда и други трошоци. 
Предлогот е со наводи дека од страна на овластената Комисија од извршителот биле побарани дополнителни докази за вкупно наплатените парични средства и нивната распределба по основ на главен долг, камата, трошоци утврдени во извршната постапка и награда на извршителот за извршените дејствија поради несовпаѓање на податоците од изводите од сметка и Спецификацијата по предметот И.бр.764/12 од 16.03.2017 година според која по предметот бил наплатен вкупен износ од 87.830 денари, по што извршителот доставил писмен допис заведен под УПП.бр.09-57 од 05.04.2017 година дека од вкупно наплатените средства во износ од 140.794 денари на доверителот му се уплатени средства во износ од 75.000 денари без да наведе  дали овој износ се однесува на главното побарување, камата, парнични трошоци, а на неговиот полномошник износ од 9.500 денари без да наведе дали истите се по основ на трошоци кои ги предјавил адвокатот во извршната постапка или по друг основ и не доставил известување за наплатените извршни трошоци и награда, а доставил Службена белешка од И.бр.764/12 од 24.03.2017 година во која било наведено дека на доверителот М. Ѓ. кој пристапил во канцеларијата на извршителот на ден 24.03.2017 година ќе му бидат уплатени нераспределени средства во износ од 12.000 денари иако последната уплата од должникот била извршена на ден 07.06.2016 година, но не доставил доказ дали и кога средствата биле префрлени на доверителот и по кој основ, со што сторил дисциплинска повреда од член 65 став 1 алинеја 5 од Законот за извршување, односно извршителот не дава или дава неточни податоци за цели на вршење на надзорот. 

Министерот за правда сметајќи дека извршителот О. Г. од Д.сторил дисциплинска повреда по член 65 став 1 алинеја 8  “не води уредна евиденција за наплатена награда и други трошоци”  и дисциплинска повреда по член 65 став 1 алинеја 5 „не дава или дава неточни податоци за целио на вршење на надзорот”  од ЗИ предлага Дисциплинската комисија при КИРМ да поведе дисциплинска постапка за утврдување на дисциплинска одговорност на извршител О. Г. од Д. и да му изрече соодветна санкција во согласност со одредбите од Законот за извршување.

На одржан главен претрес на Дисциплинската комисија при КИРМ на ден 21.06.2017 и на ден 29.06.2017, извршителот О. Г. наведе дека останува кон одговор даден пред Министерството за правда на РМ и дополни дека нераспределните средства за доверителот во износ од околу 17.000 денари дополнително ги распределил и за истото бил спремен да достави докази во примерен рок. Понатаму, истакна дека се што сметал за потребно како доказ доставил до Секторот за надзор на работата на извршителите, нотарите и медијаторите при Министерството за правда на РМ- Одделение за вршење надзор врз работата на извршителите и призна дека ја сторил повредата и бара истиот поблаго да биде казнет. Исто така, наведе дека стои на располагање да ги достави сите дополнителни докази дека намирувањето го извршил согласно Законот. Извршителот на главен претес истакна дека не може со сигурност да даде образложение колку време останале нераспределени средствата на посебната сметка а воедно наведе дека претходно против него биле водени две дисциплински постапки. Воедно, извршителот изјави дека не бил во можност да достави одговор до Дисциплинската Комисија при КИРМ. Крајно, на записник извршителот наведе и дека во неговата канцеларија има вкупно седум вработени. 

На одржан главен претрес  на ден 21.06.2017 година, Дисциплинската комисија при КИРМ донесе Заклучок да се изврши увид во предметот И.бр.764/12 од страна на Претседателот на ДК, извршител Николче Диневски  и член известител на ДК, извршител Ванчо Марковски во канцеларијата на извршителот О. Г. за ден 27.06.2017 година. При извршениот надзор е констатирано дека во списите на предметот И.бр.764/2012 на Извршителот О. Г. од Д. како доверител се јавува М. Ѓ.од К. а како должник се јавува В. М. од К. а извршувањето се спроведува врз основа на извршна исправа П.бр.487/2002 од 05.09.2005 година на Основниот суд К. за наплата на парично побарување во износ од 480.000,00 денари на име главен долг со камата од 26.09.2001 година до исплатата. Извршен е увид во сметководствента евиденција на извршителот и тоа во изводите од посебната сметка за секоја уплата и исплата која се однесува на предметното извршување и констатирана е следната состојба: Извршителот О. Г. на посебната сметка сукцесивно почнувајќи од 10.08.2012 година до 07.06.2016 година наплатил вкупно 140.794,00 денари . Извршителот О.Г. од посебната сметка распределил на доверителот на име делумно намирување износ од 75.000,00 денари, на полномошникот на доверителот на име трошоци на извршување за поднесување на барањето за извршување износ од 9.500,00 денари  и на својата редовна сметка на име цена за администрирање, надомест за извршни дејствија и материјални трошоци и дел од награда, пренел износ од 83.794,00 денари.  Во Записникот е констатирано и дека се предложени мерки за надминување на констатираните недоследности кои Извршителот О. Г. ги прифатил и истакнал дека до денот на одложениот главен претрес 29.06.2017 година ќе достави материјални докази за спроведените дејствија од негова страна.

Дисциплинската комисија на КИРМ на одржан главен претрес на ден 29.06.2017 година, ги дозволи и изведе следните докази:

· Извештај УПП.бр.09-57 од 19.04.2017 година на Министер за правда на РМ;

· Одговор на барање од извршител О. Г.до Министер за правда на РМ од ден 09.03/2017 година;

· Барање за спроведување на извршување од доверител М. Ѓ. преку адвокат Д. Р. од К. од ден 06.08.2012 година;

· Пресуда П.бр.487/2002 од 05.09.2005 година на Основен суд К.;

· Пресуда ГЖ.бр.2892/06 од 24.01.2006 година на Апелационен суд Ш.;

· Налог за извршување по член 137 став 1 од ЗИ од ден 08.08.2012 година;

· Повратница од Налог за извршување по член 137 став 1 од ЗИ од ден 09.08.2012 година;

· Доставница на Налог за извршување по член 137 став 1 од ЗИ од ден 30.08.2012 година до В. М.;

· Изјава од В. М. до извршител О. Г. од ден 30.08.2012 година;

· Службена белешка од 30.08.2012 година;

· Заклучок за запирање на извршување по член 28 став 2 од Законот за извршување;

· Спецификацаи по И.бр.764/12 од 16.03.2017 година;

· Доставница на Заклучок до НЛБ Туттунска банка од 31.08.2012 година;

· Службена белешка од 24.03.2017 година;

· Одговор на барање, дополнување од извршител до Министер за правда на РМ од ден 05.04.2017 година;

· Извод бр.20120810 за промените и состојбата на сметка од ден 10.08.2012 година;

· Извод бр.20120831 за промените и состојбата на сметка од ден 31.08.2012 година;

· Извод бр.20120903за промените и состојбата на сметка од ден 03.09.2012 година;

· Извод бр.172 за промените и состојбата на сметка од ден 06.09.2013 година;

· Извод бр.196за промените и состојбата на сметка од ден 14.10.2013 година;

· Извод бр.131 за промените и состојбата на сметка од ден 10.07.2014 година;

· Налог ПП30 од 11.06.2013 година од извршител О. Г. за М. Ѓ.;

· Налог ПП30 од 20.08.2013 година од извршител О. Г. за М.Ѓ.;

· Налог ПП30 од 06.09.2013 година од извршител О.Г. за М. Ѓ.;

· Налог ПП30 од 14.10.2013 година од извршител О. Г. за М.Ѓ.;

· Налог ПП30 од 11.11.2013 година од извршител О.Г. за М.Ѓ.;

· Налог ПП30 од 12.12.2013 година од извршител О. Г. за адвокат Д. Р.;

· Налог ПП30 од 10.07.2014 година од извршител О.Г. за М. Ѓ.;

· Налог ПП30 од 16.10.2014 година од извршител О. Г.за М. .;

· Налог ПП30 од 24.07.2015 година од извршител О. Г. за М. Ѓ.;

· Налог ПП30 од 14.09.2015 година од извршител О. Г. за М. Ѓ.;

· Налог ПП30 од 08.06.2016 година од извршител О.Г. за М.Ѓ.;

· Произнесување по барање од извршител О.Г. бр. 03-424/5 до Дисциплинска комисија при КИРМ од ден 29.06.2017 година;

· Потврда од ТДПУ Т. К. ДООЕЛ Ш.експорт импорт Д.Е. Т..Д. до извршител О.Г. од ден 27.06.2017 гоодина;

· Налог ПП30 од 29.06.2017 година од извршител О.Г. за поврат во И.бр.764/12 ( софтверска грешка) на Извршител О. Г. – посебна сметка во износ од 27.500 денари;

· Записник за извршен увид во списи во предмет И.бр.764/2012 на извршител О.Г.од Д., дел.бр.03-424/12 од 27.06.2017 година

Дисциплинската комисија на КИРМ на одржан главен претрес, ги разгледа наводите изнесени во предлогот, одбраната на извршителот, па ценејќи ги сите докази одделно и заедно, ја утврди следната фактичка положба:

Извршителот О. Г.од Д. на ден 06.08.2012 година примил барање за извршување од доверителот М. Ѓ.од К. преку полномошник адвокат Д. Р. од К.врз основа на извршна исправа Пресуда П.бр.487/2002 од 05.9.2005 година на Основен суд К. против должникот В. М. од К. за спроведување на извршување за наплата на парично побарување.

Постапувајќи по барањето за извршување извршителот врз основа на член 137  став 1 од Законот за извршување издал Налог за извршување врз побарување по сметка кај банка И.бр.764/12 од 08.08.2012 година кој го доставил до носителот на платен промет на ден 09.08.2012 година и до должникот на ден 30.08.2012 година.

Должникот на ден 30.08.2012 година пристапил во канцеларијата на извршителот и поднел писмена изјава дека ќе го плаќа долгот на рати и тоа по 3.000 денари месечно почнувајќи од месец септември 2012 година па се до исплата на кредитот кој го имал подигнато и побарл да му биде симната блокадата а доколку не ги плаќа редовно договроените рати сметката повторнно да му биде блокирана.Извршителот изготвил Службена белешка И.бр.764/12 од 30.08.2012 година во која е наведено дека должникот ќе го исплаќа долгот на рати по 3.000 денари и истиот ден донел Заклучок за запирање на извршување И.бр.764/12   кој го доставил до носителот на платен промет на ден 31.08.2012 година.

Должникот започнал да го исплаќа долгот на рати и истиот редовно се до 07.06.2016 година уплаќал по  3.000 денари на сметката на извршителот.

Извршителот изготвил Спецификација по предметот И.бр.764/12  од 16.03.2017 година и во која навел дека бил наплатен износ од 6.500 денари на име трошоци за адвокат, износ од 22.231 денари извршни трошоци и износ од 59.099 денари на име камата на парнични трошоци на доверител односно вкупен износ од 87.830 денари.

Извршителот во писмен допис до Министерството за правда на РМ УПП.бр.09-57 од 05.04.2017 година навел дека од вкупно наплатените средства во износ од 140.794 денари на доверителот му биле уплатени средства во износ од 75.000 денари а на неговиот полномошник износ од 9.500 денари но не доставил известување за наплатената награда и извршни трошоци. Во прилог кон дописот извршителот доставил изводи од сметка за прилив на средствата по предметот И.бр.764/12 и Службена белешка од 24.03.2017 година во која било наведено дека на доверителот ќе му бидат уплатени нераспределените средства во износ од 12.000 денари и дека извршителот ќе побара податок за висината на месечната плата на должникот и извршувањето ќе го продолжи или со забрана на неговата плата или со блокада на сметката на должникот.

Дисциплинската комисија при Комората на извршители на РМ одлучувајќи по повод основаноста на наводите опишани во точка 1 од Предлогот за поведување дисциплинска постапка утврди дека извршителот сторил дисциплинска повреда “не води евиденција за наплатена награда и други трошоци согласно законот и подзаконските акти” по член 65 став 1 алинјеа 8 од ЗИ, на начин што во предметот И.бр.764/12 , во кој должникот го исплаќал долгот уплаќајќи по 3.000 денари месечно, не водел уредна евиденција за наплатената награда и други трошоци при спроведувањето на извршувањето па од таа причина извршителот до должникот и до Министерството за правда на РМ доставувал различни податоци за наплатените парични средства во предметот. Поточно, со Спецификацијата од 16.03.2017 година бил даден податок дека е наплатен вкупен износ од 87.830 денари кои биле распределни и тоа 6.500 денари на име трошоци за адвокат, износ од 22.231 денари извршни трошоци и износ од 59.099 денари на име камата на парнични трошоци, додека пак со Службената белешка од ден 24.03.2017 година, дал податок за вкупно наплатен износ од 140.794 денари со последна уплата од 3.000 денари на ден 07.06.2016 година од кои на доверителот му бил уплатен износ од 60.000 денари, на неговиот полномошник износ од 6.400 денари и 12.000 денари од нераспределени средства за доверител. Додека пак, во дополнителен одговор до Министерството за правда од ден 05.04.2017 година, извршителот дал податок за наплатени средства во вкупен износ од 140.794 денари, распределени на начин:  75.000 денари на доверител, 9.500 денари на полномошник на доверител, а остатокот на извршител,  без прецизирање колку од наплатените и распределени средства на извршител се по основ на извршни трошоци и награда на извршителот. Видно од Записник за увид во предмет од 27.09.2017 година, сметано од 10.08.2012 година до 07.06.2016 година извршителот наплатил вкупно 140.794,00 денари парични средства од должник, кои ги распределил на следниот начин: на доверителот на име делумно намирување износ од 75.000,00 денари, на полномошникот на доверителот на име трошоци на извршување за поднесување на барањето за извршување износ од 9.500,00 денари  и на својата редовна сметка на име цена за администрирање, надомест за извршни дејствија и материјални трошоци и дел од награда, се пренесени вкупно износ од 83.794,00 денари.  Па согласно утврденото, бидејќи во преземените дејствија од страна на извршителот се содржини сите битни елементи нa дисциплинската повреда од чл. 65 став 1 алинеја 8 од ЗИ “не води евиденција за наплатена награда и други трошоци согласно законот и подзаконските акти” Дисциплинската комисија  согласно чл. 62 став 1 т.в ) од ЗИ на извршител О. Г. од Д.о му изрече дисциплинска мерка парична казна во висина од ​​​​​​​​​​​------ евра во денарска противредност според среден курс на Народна банка на Република Македонија на денот на изрекувањето.

Дисциплинската комисија при КИРМ одлучувајќи по повод основаноста на наводите опишани во точка 2 од Предлог за поведување дисциплинска постапка, утврди дека извршителот ја сторил дисциплинската повреда која му се става на товар по член 65 став 1 алинеја 5 од Законот за извршување “ не дава или дава неточни податоци за цели на вршење на надзорот” на начин што извршителот доставил до Министерството за правда на РМ писмен допис заведен под УПП.бр.09-57 од 05.04.2017 година во кој навел  дека од вкупно наплатените средства во износ од 140.794 денари на доверителот му биле уплатени средства во износ од 75.000 денари , без  притоа  да наведе  дали овој износ се однесува на главното побарување, камата, парнични трошоци, а на неговиот полномошник износ од 9.500 денари а без да наведе дали истите се по основ на трошоци кои ги предјавил адвокатот во извршната постапка или по друг основ како и не доставил известување за наплатените извршни трошоци и награда, додека пак доставил Службена белешка од И.бр.764/12 од 24.03.2017 година во која било наведено дека на доверителот М. Ѓ. кој пристапил во канцеларијата на извршителот на ден 24.03.2017 година ќе му бидат уплатени нераспределени средства во износ од 12.000 денари иако последната уплата од должникот била извршена на ден 07.06.2016 година, но не доставил доказ дали и кога средствата биле префрлени на доверителот.  Како во преземените дејствија од страна на извршителот се содржини сите битни елементи нa дисциплинската повреда по чл. 65 став 1 алинеја 5  “не дава или дава неточни податоци за цели на вршење на надзорот” од ЗИ, ДК при КИРМ го огласи за виновен извршителот О. Г. и согласно чл. 62 став 1 т.в ) му се изрече дисциплинска мерка парична казна во висина од -------- евра во денарска противредност според среден курс на Народна банка на Република Македонија на денот на изрекувањето. 
Дисциплинската комисија на КИРМ, на одржаната седница, врз основа на член 21 став 2 од Правилникот за дисциплинска одговорност и дисциплинска постапка од 20.06.2016 година, со примена на правилата за стек, на извршител О. Г. од Д. му изрече единствена дисциплинска мерка парична казна во висина од  --------- евра во денарска противредност по среден курс на Народна банка на РМ на денот на изрекувањето.

Дисциплинската комисија при КИРМ при одлучувањето, ги ценеше сите отежнителни и олеснителни околности, а како особено олеснителна околност го ценеше фактот што извршителот ја призна вината како и околноста дека во софтверот со кој се води електронската евиденција во канцеларијата настанала софтверска грешка која резултирала со неправилна пресметка на каматата и генерирање на погрешни податоци за уплатите од должникот и распределбата на паричните средства, меѓутоа истото не беше од влијание за поинакво одлучување. ДК при КИРМ  како отежнителни околности ги зема во предвид тежината на дисциплинските повреди, потоа фактот што извршителот е претходно казнуван како и околноста дека извршителот има доволен број на вработени во својата канцеларија со кои можел да организира временски и кадровски да се води уредна евиденција по предметите како и навремено и точно да се постапува согласно задолженијата на Комисијата за надзор овластена од Министерот за правда. 

Согласно наведеното, ДК при КИРМ е на мислење дека извршителот бил должен извршното дејствие согласно член 40 став 1 алинеја 8 од ЗИ : „распределува средства од извршување“, како и извршното дејствие по член 40 став 1 алиенеја 16 од ЗИ : „ дава известување за состојба на предмет по барање на странките“, да го превзема совесно и ажурно, водејќи сметка дека станува збор за извршно дејствие за кое е овластен по закон да го превзема, па од таа причина е должен да води уредна и навремена евиденција за секое превземено дејсвие согласно свооите законски овластувања. Комисијата ја ценеше одбраната на извршителот дека до погрешни податоци и погрешен редослед на наплата е дојдено поради софтверска грешка, меѓутоа е на став дека  станува збор за извршни дејствија од член 40 став 1 од ЗИ кои влегуваат во рамки на јавните овластувања на извршителот па без оглед дали за потребите на истите тој ангажира други лица, извршителот е лице кое директно сноси одговорност за поединечните извршни дејствија превземени во неговата канцеларија. Од друга страна, Дисциплинската комисија  смета дека со тоа што извршителот давање различни податоци за состојба во предмет, особено фактот што на сметката на извршителот подолг период неспорно евидирале нераспределени парични средства кои требало по редослед на намирување да бидат пренесени на сметката на доверителот, извршителот предизвикува  правна несигурност кај странките, па во склоп на истите ја одмери дисциплинската казна. Дисциплинската комисија смета дека со ваквата дисциплинска мерка  ќе се постигнат целите на генералната и специјалната превенција.

Дисциплинската комисија при КИРМ на ден 29.06.2017 година согласно член 60 став 1 од Законот за извршување („Службен весник на Република Македонија“ бр. 72/16 и бр.142/16) одлучи како во изреката на ова решение.


 Согласно член 62 став 1 точка в)  в.в. со член 68 став 4 од Законот за извршување се задолжува обвинетиот извршител О.Г. од Д. да плати на име парична казна износ во висина ---------- евра во денарска противредност по среден курс на Народна Банка на РМ на ден на изрекување, на сметка на Комората на извршители на РМ бр.----------------- во С.Б. АД Скопје, во рок од 15 дена од прием на одлуката, а под страв на присилно извршување.

КОМОРА НА ИЗВРШИТЕЛИ НА РМ

ДИСЦИПЛИНСКА КОМИСИЈА Претседател,




Николче Диневски 
 
-----------------------------

Правна поука : против оваа одлука извршителот има право на правна заштита со поведување на управен спор пред Управен суд на РМ во рок од 30 дена по приемот

Дн:       Министерство за правда на РМ 

  Извршител О. Г.Д.
  Претседател на КИРМ

  Архива

